
پێگەی ژن لە راگەیاندنی كوردیدا
قســـەكردن لەســـەر پێگـــەی ژن، قســـەكردنە لـــەو 
راگەیاندنـــی  پیشـــەی  پانتایـــی  لـــە  شـــوێنەی ژن 
لەســـەر  قســـەكردنە  كـــردووە،  داگیـــری  كوردیـــدا 
پێگـــەی پیشـــەیی، پێگـــەی ئیـــداری و رۆڵـــی لـــە 
ــدا،  ــتراتیژی راگەیاندنەكانـ ــدا و سـ ــی ئەجنـ داڕێژەریـ
هەروەهـــا پێگـــەی تەوزیـــف بوونـــی لـــە بەرهەمـــە 
گەشـــەپێدانی  مافـــی  و  كوردییەكانـــدا  میدیاییـــە 
ــە  ــرەدا بـ ــە لێـ ــە لەمانـ ــكردنی، هەریەكـ ــی ئیشـ و كرێـ

دەخەینەســـەر: تیشـــكی  كورتـــی 
١- پێگەی پیشـــەیی: یەكێك لە گرفتەكانی كاری 
ـــە  ـــە ب ـــتاندا ئەوەی ـــە هەرێمـــی كوردس رۆژنامەگـــەری ل
پیشـــە نەناســـێنراوە و یاســـایەك نییـــە تایبـــەت بـــە مـــاف 
ـــە ئاســـتی  ـــە ل و پشـــتگیری كاری رۆژنامەنووســـی، ن
ــدن،  ــی راگەیانـ ــتی دەزگاكانـ ــە ئاسـ ــە لـ ــتمان، نـ نیشـ
وەك دەبینرێـــت لـــە زۆربـــەی وڵاتانـــی جیهانـــدا نـــەك 
بـــە یاســـا ئـــەم پیشـــەیە رێـــك خـــراوە و ناســـێنراوە، بەڵكـــو 
›مافـــی رۆژنامەنـــووس لـــە دەزگاكانـــی راگەیاندنـــدا‹ 
وەك یاســـایەك دانـــراوە بـــۆ دەزگاكانـــی راگەیانـــدن، 
تاكـــو رۆژنامەنـــووس لـــە نـــاو دەزگاكانیشـــدا مافـــی 
یاســـایە  بۆشـــاییە  ئـــەم  بوونـــی  نەكرێـــت،  پێشـــێل 
كردووەتـــە  زۆری  رۆژنامەنووســـی  هەرێمـــەدا  لـــەم 
قوربانـــی و مافـــی زۆر پێشـــێل كـــراوە بەگشـــتی و 
عەقڵییەتـــی  لەبـــەر  ئەویـــش  بەتایبەتـــی،  ژن  بـــۆ 

كۆمەڵگـــە و رۆئیـــای بـــۆ كاری رۆژنامەنووســـیی 
ژن كـــە رۆئیایەكـــی نێگەتیڤـــە و رەنگـــی داوەتـــەوە لـــە 
ـــەری و زۆر  ـــەری دەزگاكان بەرامب ـــەی بەڕێوەب مامەڵ
جـــار مافـــی دەخورێـــت و بـــە مـــەزاج مامەڵـــەی لەگـــەڵ 
كـــە هەندێـــك  بـــە حوكمـــی ژنبوونیشـــی  دەكرێـــت، 
بارودۆخـــی تایبەتـــی هەیـــە، وەك: )هاوســـەرگیری و 
منـــداڵ بـــوون و ...( زۆرجـــار رۆژنامەنووســـە ژنـــەكان 
ئـــەو گلەییـــە دەكـــەن و دەڵیـــن: وەك رۆژنامەنووســـی 
ژن مۆڵەتـــی دایكایەتـــی و مافـــی دایكایەتیمـــان نییـــە 
لـــە كارەكەمـــان، بگـــرە زۆر جـــار كـــە داوای مۆڵـــەت 

دەكەیـــن، شـــوێنەكەمان دەگیرێـــت و بێـــكار دەبیـــن.
تەنیـــا  ئەمـــە  ئەگەرچـــی  ئیـــداری:  ٢-پێگـــەی 
پەیوەســـت نییـــە بـــە كوردســـتانەوە، یـــان بـــە ژنـــی كـــورد، 
بەڵكـــو لـــە جیهانـــدا بـــە هـــۆی دواكەوتنـــی چوونـــی 
ــك  ــەر كۆمەڵێـ ــی و لەبـ ــواری رۆژنامەنووسـ ــۆ بـ ژن بـ
هـــۆكاری وەك خوێنـــدەواری و بەربەســـتی كۆمەڵایەتـــی 
و سیاســـی، ژن تـــا ئیســـتاش پێگـــەی لـــە پۆســـتە 
وەك  راگەیاندنـــدا  دەزگاكانـــی  لـــە  و  ئیدارییـــەكان 
ـــەری  ـــتان بەڕێوەب ـــی كوردس ـــە هەرێم ـــە. ل پێویســـت نیی
ــەی  ــەك رۆژنامـ ــە، یـ ــەك كەناڵـــی سیاســـی ژن نییـ یـ
نەشـــناڵی، یـــان سیاســـی سەرنووســـەرەكەی ژن نییـــە. 
ـــە هەمـــان شـــێوە رادیۆیەكـــی نەشـــناڵی سەرتاســـەری  ب
سیاســـی، یـــان حزبـــی، بەڕێوەبەرەكـــەی ژن نییـــە. 
بەرپرســـی مەكتەبـــی راگەیاندنـــی یـــەك حـــزب ژن نییـــە. 

ژن لە راگەیاندنی كوردیدا 
بەشی سێیەم و كۆتایی

لە زۆربەی وڵاتانی جیهاندا 
›مافی رۆژنامەنووس لە دەزگاكانی 
راگەیاندندا‹ وەك یاسایەك دانراوە 
بۆ دەزگاكانی راگەیاندن، تاكو 
رۆژنامەنووس لە ناو دەزگاكانیشدا 
مافی پێشێل نەكرێت

ئەگـــەر ژن سەرنووســـەریش بێـــت، یـــان بەڕێوەبـــەری 
یـــان  كۆمەڵایەتـــی،  كەناڵـــە  ئـــەوە  بێـــت،  كەنـــاڵ 
ــەریش  ــە زۆری، سەرنووسـ ــن بـ ــە لۆكاڵییەكانـ هونەرییـ
لـــە رۆژنامـــەی ژنـــان، یـــان كۆمەڵایەتیـــن ئەگـــەر 
ــەواڵ  ــەر، بەرپرســـی ژووری هـ هەبێـــت. نـــەك بەڕێوەبـ
ـــە  ـــە ژنێـــك بێـــت، بەتایبەتـــی كەناڵ و سیاســـەت دەگمەن
گـــەورەوە سیاســـی و حزبییـــەكان. رێـــژەی زۆریـــان یـــان 
ــان  ــایین، یـ ــی ئاسـ ــان كارمەندێكـ ــگەكانن، یـ ــە پرسـ لـ
ئەگـــەر پەیامنێریـــش بـــن، یـــان پێشكەشـــكاری بەرنامـــە 
بـــن، هـــەر لـــە چوارچێـــوەی بابەتـــە كۆمەڵایەتییەكانـــن.
ئەجنـــداو  داڕێـــژەری  بـــۆردو  لـــە  ٣-بوونـــی 
راگەیانـــدن:  دەزگای  یاخـــود  كەنـــاڵ  سیاســـەتی 
بوونـــی ژن گرنگـــە لـــەم پێگەیانـــە لانیكـــەم بـــۆ ئـــەوەی 
ئـــاگادار بێـــت كـــە پرســـەكانی ژنـــان چـــۆن تەوزیـــف 
ـــەك كـــە  ـــی توێژینەوەی ـــە پێ ـــدا. ب ـــە كەناڵەكان ـــن ل دەكرێ
ـــە ســـاڵی ٢٠١٧  خوێندكارێكـــی زانكـــۆی ســـلێمانی ل
ـــۆردی  ـــە ب ـــووە ل ـــی هەب ـــە ٢٪ ژن بوون ـــی، ل كردوویەت
ـــە  ـــدا  ل ـــەكان و بڕیاردان ـــژەر و بەڕێوەبردنـــی كەناڵ داڕێ
ــە  ــتان كـ ــی كوردسـ ــی هەرێمـ ــی تەلەفزیۆنـ ١٠ كەناڵـ

ــووە. ــەی بـ ــەی توێژینەوەكـ نموونـ
میدیاییەكانـــدا:  لەبەرهەمـــە  بوونـــی  ٤-تەوزیـــف 
نەبوونـــی ژن لـــە پێگـــەی بڕیـــار لـــە دەزگاكانـــی 
ســـەر  كردووەتـــە  نەرێنـــی  كاریگـــەری  راگەیانـــدن 
بەرهەمـــە  لـــە  بابەتانـــەی  ئـــەو  تەحریركردنـــی 

میدیاییەكانـــدا دادەبـــەزن. ژن لـــە فیلمـــی كوردیـــدا 
تەنیـــا یـــان دایكـــە، یـــان ژنـــی ماڵـــە، یـــان خەســـووە، 
ــش  ــدراوە، ئەویـ ــەی پێـ ــە كۆمەڵایەتییەكـ ــان رۆڵـ هەمـ
میوانـــی  بـــۆ  بەرنامەكانـــدا  لـــە  لاوازی.  بـــە 
ـــە  ـــە بابەت ـــەبارەت ب ـــن س ـــدوان وەرگرت ـــەكان و لێ بەرنام
بـــەڵام  دەدوێندڕیـــن،  زۆر  ژنـــان  كۆمەڵایەتییـــەكان 
بـــۆ پرســـێكی گەرمـــی سیاســـی زۆر بـــە كەمـــی 
ژن بانـــگ دەكرێـــت، یـــان رای وەردەگیرێـــت. لـــە 
گۆرانییەكانـــدا ئامرازێكـــە بـــۆ راكێشـــانی ســـەرنج و 
ســـێكس، تەنانـــەت لـــە ئەفـــام كارتۆنیـــش ژن جێگـــەی 

گاڵتەپێكردنـــە!
٥-مافـــی گەشـــەپیدان و كرێـــی كاركردنـــی: بـــە پێی 
ـــە زۆربـــەی وڵاتـــان  یاســـای مافـــی رۆژنامەنووســـی ل
و جیهانـــدا رۆژنامەنـــووس مافیەتـــی بەشـــداری خـــول و 
راهێنـــان بـــكات. رۆژنامەنووســـە ژنـــەكان لـــە وەڵامـــی 
لـــە كەناڵـــە  توێژینـــەوە  راپرســـییەكی ســـەنتەرێكی 
تەلەفزیۆنییـــە كوردییەكانـــدا گلەیـــی ئـــەوە دەكـــەن كـــە 
زۆرتـــر بـــۆ خـــول و راهێنانـــەكان پیـــاوان بـــە رێژەیەكـــی 
بەرزتـــر بەشـــدارییان پـــێ دەكرێـــت، كـــرێ و گرێبەســـت 
لـــە بەشـــێكی دەزگاكانـــی راگەیاندنـــی كوردیـــدا بـــۆ 
ژن و پیـــاو وەك یـــەك نییـــە، بـــە پێـــی وتـــەی بەرپرســـی 
كوردســـتان  رۆژنامەنووســـانی  ســـەندیكای  لقێكـــی 
كـــە دەڵیـــت: گلەییمـــان زۆر بـــۆ هاتـــووە لـــەو بـــارەوە 

ـــی رۆژنامەنووســـەوە. ـــەن ژنان لەلای

ژن تا ئیستاش پێگەی لە 
پۆستە ئیدارییەكان و لە 

دەزگاكانی راگەیاندندا وەك 
پێویست نییە. لە هەرێمی 

كوردستان بەڕێوەبەری یەك 
كەناڵی سیاسی ژن نییە، یەك 

رۆژنامەی نەشناڵی، یان سیاسی 
سەرنووسەرەكەی ژن نییە

پ.ی.د. نەزاکەت حسێن حەمەسەعید 

بڕیـــارە هەڵبژاردنەكانـــی خولـــی پێنجەمـــی پەرلەمانـــی كوردســـتان لـــە كۆتایـــی مانگـــی ئەیلوولـــی ئەمســـاڵ 
)2018( بەڕێـــوە بچێـــت، لـــە هەفتـــەی رابـــردووش پەرلەمانـــی كوردســـتان پەیـــڕەوی ناوخـــۆی هەمـــوار كـــردو بـــە 
یاســـا چەســـپاندی كـــە دەبێـــت یەكێـــك لـــه‌ ئەندامانـــی دەســـتەی ســـەرۆكایەتیی پەرلەمـــان )ســـەرۆكی پەرلەمـــان، 
ـــەوە  ـــان لەوبارەی ـــش دڵخۆشـــیی خۆی ـــی سیاســـی و مەدەنی ـــت، چالاكان ـــرەت بێ ـــەی( ئاف ـــە دوو جێگرەك ـــك ل ـــان یەكێ ی
دەردەبـــڕن و بـــە هەنگاوێكـــی مێژوویـــی لـــە قەڵەمـــی دەدەن و جەخـــت لـــەوەش دەكەنـــەوە كـــە بـــە یاســـا پێگـــەی 
ئافرەتـــان لـــە پەرلەمانـــی كوردســـتان و كـــۆی كۆمەڵگـــەدا بەهێزتـــر كـــراوە و ئـــەوەش زۆر كاریگـــەری ئەرێنیـــی 
لـــە پێشـــكەوتنی كۆمەڵگـــەدا دەبێـــت. بەشـــداربووانی ئـــەم راپۆرتـــەی گـــوڵان، راوســـەرنجی خۆیـــان لـــەو بارەیـــەوە 

دەخەنـــەڕوو. 

پێگەی ئافرەتان
لە خولی داهاتووی پەرلەمانی 

كوردستاندا بەهێزتر دەكرێت

 گوڵان – كۆمەڵایەتی

ئەندامـــی  مەجیـــد  حەیـــات  پەرلەمانتـــار  ســـەرەتا 
پەرلەمانـــی كوردســـتان لەســـەر لیســـتی پارتـــی دیموكراتـــی 
خەریكـــی  ســـاڵە  ســـێ  دەڵێـــت: »نزیكـــەی  كوردســـتان 
و  پەرلەمانیـــن  ناوخـــۆی  پەیـــڕەوی  هەمواركردنـــی 
دانیشـــتنی زۆری بـــۆ كـــراوەو خۆشـــبەختانە لـــە هەفتـــەی 
ـــی  ـــی دەنـــگ لەســـەر هەمـــوو ماددەكان ـــە تەواوەت ـــردوو ب راب
ــاددە  ــدا )149( مـ ــە بنەڕەتـ ــۆی لـ ــە خـ ــە درا، كـ پەیڕەوەكـ
بـــوو، بـــەڵام هەندێـــك لـــە مـــاددەكان دەمـــج كـــران و هەندێكـــی 
پـــێ زیـــاد كـــران، لـــە كۆتاییـــدا پەیڕەوەكـــە 127 مـــاددە 
ـــن بەشـــی  ـــە رای م ـــان ب ـــە گرینگترینی ـــت، ك ـــۆ دەگرێ لەخ
3یەمـــی مـــاددەی ‌10یـــەم بـــوو، كـــە چەســـپاندنی ئافرەتێـــك 
ــە‌وە‌ش  ــتان، ئـ ــی كوردسـ ــەرۆكایەتیی پەرلەمانـ ــە سـ ــوو لـ بـ
دەســـتكەوتێكی گـــەوەرە بـــوو بـــۆ مێـــژووی پەرلەمـــان و 
كاری سیاســـی لـــە هەرێمـــی كوردســـتاندا. چەســـپاندنی 
كوردســـتان  پەرلەمانـــی  ســـەرۆكایەتیی  لـــە  ئافرەتێـــك 
دەســـتكەوتێك نییـــە تەنیـــا بـــۆ كاری سیاســـی و پەرلەمانـــی، 
بەرەوپێشـــچوونی  لـــە  گەورەیـــە  زۆر  تەكانێكـــی  بگـــرە 
رەوشـــی ئافـــرەت لـــە هەرێمـــی كوردســـتان كـــە ئافـــرەت 
حوكمڕانـــی  گرینكەكانـــی  دەســـەڵاتە  لـــە  یەكێـــك  لـــە 
بڕیاردانـــدا وجـــوودی هەبێـــت.« گوتیشـــی: »وەكـــو  و 
ئافرەتێـــك دڵخۆشـــم كـــە توانیمـــان لـــەو پەیـــڕەوەدا هەموومـــان 
جێدەســـتی خۆمـــان دیـــاری بكەیـــن، كـــە مێژوویەكـــی پـــڕ 
لـــە ســـەروەری دەبێـــت بـــۆ خولـــی چوارەمـــی پەرلەمـــان 
ــە  ــەم، كـ ــز دەكـ ــی بەڕێـ ــوو پەرلەمانتارانـ ــی هەمـ و سوپاسـ
ـــەو  ـــان، بەڵكـــوو پیاوانیـــش پشـــتیوانییان ل ـــەك تەنیـــا ئافرەت ن
بڕیـــارە كـــرد، ئـــەوە مایـــەی خۆشـــحاڵی بـــوو، هیـــوادارم 
ـــت،  ـــە كاردا بەشـــدار نەبێ ـــا ل ـــە تەنی ـــی ئێم لەمـــەودوا ئافرەت
بەڵكـــو خـــاوەن قـــەرار بێـــت و بتوانێـــت بڕیـــاری خـــۆی بـــدات، 
ـــە  ـــژەی 30% ل ـــە رێ ـــرۆژەی بەشـــداریی ئافـــرەت ب ئەگـــەر پ
حكومـــەت و دەســـەڵاتی جێبەجێكاریـــش پەســـەند بكرێـــت، 
ــتی  ــەوا بەڕاسـ ــراوە، ئـ ــۆ كـ ــی بـ ــەوەی یەكەمـ ــە خوێندنـ كـ
ــە  ــی دیكـ ــە و خەرمانێكـ ــەورەی دیكەیـ ــتكەوتێكی گـ دەسـ
دەچێتـــە ســـەر ئـــەو مەڵۆیـــە كـــە چەندیـــن ســـاڵە ئافرەتـــی 
ئێمـــە هەوڵـــی بـــۆ دەدەن و ماندووبوونـــی بـــۆ دەچێـــژن.«
د. ســـورەیا فـــەلاح چالاكـــی مافـــی ژنـــان و كەســـایەتیی 
ئـــەوە  بـــۆ  هێمـــا  ســـەرەتا  ئەمریـــكا،  لـــە  ئەكادیمـــی 
دەكات كـــە: »بـــۆ ئـــەوەی بزانیـــن تـــا چەنـــدە بەشـــداریی 
لەســـەر  دەتوانێـــت  وڵاتێكـــدا  پەرلەمانـــی  لـــە  ئافرەتـــان 
وەزع و چارەســـەری گیروگرفتـــی وڵاتەكـــە كاریگـــەری 
ـــی دیكـــە  ـــە ســـەر وڵاتان ـــە زانســـتێك ل ـــت، پێویســـتمان ب دەبێ
ــان  ــداریی ژنـ ــارەی بەشـ ــت: »ژمـ ــاوكات دەڵێـ ــە.« هـ هەیـ
لـــە پەرلەمانەكانـــی وڵاتانـــی دنیـــادا زور نییـــە. بەپێـــی 
ئامـــارەكان زیاتـــر لـــە40%ی پەرلەمانـــی وڵاتـــان كەمتـــر 
لـــە 10%ی پەرلەمانتـــارەكان ژنـــن، واتـــە تەنیـــا چەنـــد 
وڵات هـــەن كـــە رێـــژەی بەشـــداریی ژنـــان زیاتـــر لـــە 10%ی 
و  ســـەركەوتوویی  پێوەندیـــی  كـــە  كاتێـــك  تێپەڕانـــدووە. 
رێـــژەی بەشـــداربوونی خانمـــان لـــە وڵاتـــان هەڵدەســـەنگێنین، 

ـــۆ  ـــەر چـــاو. ب ـــە ب ـــاش دەكەوێت پێوەندییەكـــی پۆزەتیـــڤ و ب
نموونـــە: وڵاتانـــی روانـــدا و بۆلیڤیـــا بەرزتریـــن رێـــژەی 
ـــژە  ـــەم رێ ـــە. ئ ـــدا هەی ـــە پەرلەمان ـــان ل ـــداربوونی ئافرەتی بەش
بـــەرزەی بەشـــداربوونی ژن لـــە پەرلەمانـــی ئـــەو وڵاتانـــەدا 
لـــە ســـەر پرۆســـەی یەكســـانیی رەگـــەزی كاریگـــەری زۆری 
دەرچوونـــی  و  عەدالەتخـــوازی  یارمەتیـــدەری  و  دانـــاوە 
گوتیشـــی:  بـــووە.«  زیاتـــر  دادپەروەرانـــەی  یاســـای 
»پەرلەمـــان دەســـتكەوتی دیموكراســـیخوازییە و پەرلەمانـــی 
ـــن پێگـــە  ـــن و گەورەتری ـــە گرینگتری ـــك ل ـــك یەكێ هـــەر وڵاتێ
بەرزەكانـــی حوكمڕانییـــە كـــە هێـــزی یاســـادانانە و كاتێـــك 
ـــان  ـــت، بێگوم ـــزەدا بێ ـــەو هێ ـــەركردایەتیی ئ ـــە س ـــك ل ئافرەتێ
كۆمەڵگـــە  كێشـــەوگرفتەكانی  چارەســـەری  پرۆســـەی 
بەهێزتـــر و دادپەروەرانەتـــر دەكات. ئەمـــە بـــە مەرجێـــك 
كـــە ئـــەو ئافرەتـــە كارامـــە و بەتوانـــا بێـــت و بتوانێـــت بـــە 
بـــێ جیـــاوازی گرینگـــی بـــە هەمـــوو چیـــن و توێژەكانـــی 
پـــەروەردە،  بـــۆ  پـــڕۆژەی  هەروەهـــا  بـــدات.  كۆمەڵگـــە 
راهێنـــان، وەبەرهێنانـــی گەنجـــان، چاودێریـــی بەســـاڵاچووان 
ــك  ــا یەكێـ ــت. هەروەهـ ــد هەبێـ ــتان و...هتـ ــێ سەرپەرسـ و بـ
لـــە مەرجـــە ســـەرەكییەكانی ســـەركەوتنی پەرلەمانتـــار، 
ئەوەیـــە كـــە نوێنـــەری راســـتەقینەی كۆمەڵگـــە بێـــت، نـــە 
ــا كار  ــت و تەنیـ ــك بزانێـ ــەری حزبێـ ــە نوێنـ ــۆی بـ ــا خـ تەنیـ
بـــۆ بەرژەوەندییـــە بەرتەســـكەكانی خـــۆی و حزبەكـــەی 

ــكات.« بـ
لـــە  دەستخۆشـــیكردن  وێـــڕای  فـــەلاح  ســـورەیا  د. 
ـــە هـــۆی ئـــەو بڕیـــارە مێژووییـــەی  پەرلەمانـــی كوردســـتان ب
ئەندامانـــی  یەكێـــك  لـــە  كـــرا  جێگیـــر  یاســـا  بـــە  كـــە 
دەســـتەی ســـەرۆكایەتی پەرلەمانـــی كوردســـتان ئافـــرەت 
ــە یەكێـــك  ــە لـ ــارەی كـ ــا و بڕیـ ــەو یاسـ بێـــت، گوتـــی: »ئـ
ئەندامانـــی دەســـتەی ســـەرۆكایەتی پەرلەمانـــی كوردســـتان 
زۆر  و  مێژوویـــی  هەنگاوێكـــی  بێـــت،  ئافـــرەت  دەبێـــت 
ـــت وەك رەمزێكـــی پێشـــكەوتنی سیاســـی  گرینگـــە و دەكرێ
و كۆمەڵایەتـــی ســـەیر بكرێـــت، ئـــەوەش بەتەنیـــا بەرهەمـــی 
كرانـــەوەی پیـــاوی سیاســـی بەرامبـــەر بـــە ئافـــرەت نییـــە، 
ـــودی  ـــی و كۆششـــی خ ـــا و كارامەی بەڵكـــو بەرهەمـــی توان
ژنانـــە كـــە ســـەلماندوویانەوە لـــە ئیدارەكردنـــی وڵاتیشـــدا 
گوتیشـــی:  هەبێـــت.«  كاریگەریـــان  رۆڵـــی  دەتوانـــن 
»ئەگەرچـــی وەزعـــی كوردســـتان لـــە ئاســـتێكدا نییـــە 
كـــە لـــە ئامـــار و داتـــا نێونەتەوەییەكانـــدا وەك وڵاتێكـــی 
پێشـــكەوتوو بتوانیـــن باســـی بكەیـــن، بـــەڵام بـــۆ ئێســـتا و 
داهاتـــووی كوردســـتان زۆر گرینـــگ و مێژووییـــە كـــە 
حوكمڕانیـــی  هێزێكـــی  ســـەركردەی  بتوانێـــت  ئافرەتێـــك 

وڵاتەكـــەی بێـــت.«
دیموكراتـــی  پارتـــی  راوێـــژكاری  روشـــدی  عـــارف 
ـــت: »ئافـــرەت  ـــرس دەڵێ ـــە هەمـــان پ كوردســـتان، ســـەبارەت ب
لـــە كومەڵگـــەی كوردیـــدا هەمیشـــە رێزلێگیـــراو بـــووە، 
بێجگـــە لـــە هەنـــدێ كـــردەوەی نابەجـــێ لەلایـــەن هەنـــدێ 
توێـــژی دواكەوتـــوو نەبێـــت، ئافـــرەت بەشـــداری هەبـــووە 

چەسپاندنی ئافرەتێك لە 
سەرۆكایەتیی پەرلەمانی 

كوردستان دەستكەوتێك نییە 
تەنیا بۆ كاری سیاسی و 

پەرلەمانی، بگرە تەكانێكی زۆر 
گەورەیە لە بەرەوپێشچوونی 
رەوشی ئافرەت لە هەرێمی 

كوردستان كە ئافرە‌ت بتوانێت لە 
یەكێك لە دەسەڵاتە گرینكەكانی 
حوكمڕانی و بڕیارداندا وجوودی 

هەبێت

بەپێی ئامارەكان زیاتر لە40%ی 
پەرلەمانی وڵاتان كەمتر لە 
10%ی پەرلەمانتارەكان ژنن، 

واتە تەنیا چەند وڵات هەن كە 
رێژەی بەشداریی ژنان زیاتر لە 

10%ی تێپەڕاندووە

ئەگەر پڕۆژەی بەشداریی ئافرەت 
بە رێژەی 30% لە حكومەت 
و دەسەڵاتی جێبەجێكاریش 

پەسەند بكرێت، كە 
خــوێندنەوەی یەكەمی بۆ كراوە، 

ئەوا بەڕاستی دەستكەوتێكی 
گەورەی دیكەیە و خەرمانێكی 
دیكە دەچێتە سەر ئەو مەڵۆیە 

كە چەندین ساڵە ئافرەتی 
ئێمەی هەوڵی بۆ دەدەن

و شۆڕشـــەكانی گەلەكەمانـــدا  سیاســـی  پرۆســـەی  لـــە 
راپەڕینـــی  دوای  لـــە  بـــەڵام  رێژەیـــی،  شـــێوەیەكی  بـــە 
ــی  ــی دامودەزگاكانـ ــاڵی ١٩٩١ و دامەزراندنـ ــاری سـ بەهـ
ـــە هەرێمـــی كوردســـتاندا، ئاســـتی بەشـــداریی  ـــی ل حوكمڕان
ئافـــرەت لـــە بـــوارە گشـــتییەكاندا لەوانـــە لـــە پەرلەمـــان، 
وەزارەت و ســـەرجەم دامەزراوەكانـــی دیكـــەدا و تەنانـــەت 
لـــە ســـەركردایەتیی حزبـــە سیاسییەكانیشـــدا بـــەرەو هەڵكشـــان 
بـــووە، بۆیـــە بڕیـــاردان لـــە بـــارەی بوونـــی ئافرەتێـــك لـــە 
ـــەو  ـــدەری ئ ـــدا، درێژەپێ ـــەرۆكایەتیی پەرلەمان ـــەی س پێكهات
بەشـــداربوونەی ئافرەتانـــە لـــە كومەڵگـــەی سیاســـیدا، ئـــەوەش 
ــەوە  ــەندنی كرانـ ــتی پەرەسـ ــە ئاسـ ــادارە لـ ــی واتـ هەنگاوێكـ
بەرامبـــەر بـــە گەشـــەدان بـــە پرۆســـەی یەكســـانیخوازی 
لـــە كۆمەڵگـــەی كوردەواریـــدا، زۆریـــش گرینگـــە ئافـــرەت 
پلەكانـــی  لـــە هەمـــوو  خـــۆی  تواناكانـــی  بـــە  بتوانێـــت 
بەرپرســـیارەتیدا بوونـــی خـــۆی بســـەلمێنێت، ئومێددەكـــەم 
بتوانیـــن لـــە كاتیكـــی گونجـــاودا ئافرەتـــان بـــەدەر لـــە 

ــتە.«. ــەو ئاسـ ــە ئـ ــا بگەنـ ــتمی كۆتـ سیسـ
یاســـاناس یـــادگار مەحمـــوود، رایوایـــە: »كـــورد بـــە 
پەرلەمـــان  ســـەرۆكایەتی  بـــۆ  ژنێـــك  دەستنیشـــانكردنی 
دەیســـەلمێنێت كـــە كەلتـــوور و تێڕوانینـــی بـــۆ ژن لـــە 
نەتەوەكانـــی دیكـــەی ناوچەكـــە جیـــاوازە و بـــە كەلتووریـــش 
و  لـــە هەســـت  و كۆمەڵگەیەكـــی مۆدێـــرن  دیموكراتـــە 
نەســـتیدا بوونـــی هەیـــە ؛ گوتیشـــی: »وێـــڕای بارودۆخـــی 
ــەكان  ــتە ئایینـــی و كەلتوورییـ ــەختی سیاســـی، بەربەسـ سـ
ژنـــی كـــورد بـــەراورد بـــە ژنانـــی نەتەوەكانـــی ناوچەكـــە كـــە 
كیانـــی سەربەخۆشـــیان هەیـــە، لـــە ئاســـت بەدەســـتهێنانی 
مافە سیاســـی و مەدەنییەكاندا چەندین هەنگاو لە پێشـــە، 
ــەرۆكایەتیی  ــان، سـ ــن خولـــی پەرلەمـ ــەڵام دوای چەندیـ بـ
پەرلەمانـــی پـــێ نـــەدراوە. بێگومـــان دەستنیشـــانكردنی ژنێك 
وەك ســـەرۆكی پەرلەمـــان، یـــان ئەندامێكـــی ســـەرۆكایەتیی 
پەرلەمـــان كاریگـــەری ئەرێنـــی دەبێـــت لەســـەر ئاســـتی 
ناوخـــۆ هۆكارێكـــی  ئاســـتی  لەســـەر  دەرەوە.  و  ناوخـــۆ 
بەهێزكردنـــی  دیموكراســـی.  بەهێزبوونـــی  بـــۆ  گرینگـــە 
ئـــەو چەمكـــەش لـــە خێـــر و بەرژەوەندیـــی گشـــتیدایە، 
بچەوســـێنێتەوە،  چینێـــك  كۆمەڵگەیـــەك  هـــەر  چونكـــە 
دیموكراســـیی راســـتەقینەی تێـــدا نایەتەكایـــەوە. یەكێـــك 
نێـــوان  یەكســـانی  دیموكراســـیش  پرەنســـیپەكانی  لـــە 
رەگەزەكانـــە لـــە مافـــە سیاســـی و مەدەنییەكانـــدا. ئـــەم 
ـــدا هاوســـەنگییەك دروســـت دەكات  ـــە مافەكان یەكســـانییە ل
لـــە ئاســـتی جیـــاوازدا، ئـــەم هاوســـەنگییەش پرۆســـەیەكە 
كـــە بـــەرەو دیموكراســـیكردنی كەلتـــوور هەنـــگاو دەنێـــت 
و دواجـــار كۆمەڵگەیەكـــی مەدەنـــی و مۆدێـــرن بەرهـــەم 
دێـــت. ئـــەم دۆخـــەی نـــاوەوەی كۆمەڵگـــە، وەك كیانێـــك، 
لێـــرەدا مەبەســـت لـــە هەرێمـــە، هەرێـــم دەباتـــە قۆناغێكـــی 
تـــرەوە لـــە ئاســـتی دیپلۆماســـی و سیاســـیدا، كـــە دواجـــار 
ـــی  ـــورد. وڵاتان ـــییەكەی ك ـــەت كەیســـە سیاس ـــە خزم دەچێت
دیموكراســـیدا  لەگـــەڵ  پەیوەنـــدی  خێراتـــر  پێشـــكەوتوو 

ـــە دەرەوەی خـــۆی دەڵێـــت كـــە  دەبەســـتن و بەمـــەش كـــورد ب
ئێمـــەی كـــورد جیاوازیـــن لـــە نەتەوەكانـــی ناوچەكـــە، بـــە 

كەلتووریـــش دیموكراســـین« .
پەرلەمانـــی  راوێـــژكاری  عەلـــی  حەمیـــد  عەونـــی   
كوردســـتان، لـــە دەســـتپێكی وتەكانیـــدا دەڵێـــت: »ســـەرەتا 
دەستخۆشـــی لـــە گۆڤـــاری گـــوڵان دەكـــەم بـــۆ ورووژاندنـــی 
كارای  بەشـــداریی  هەڵبـــەت  گرینگـــە،  پرســـە  ئـــەم 
ئافـــرەت لـــە گشـــت كایەكانـــی ژیـــان پێویســـتە، نـــەك 
هـــەر لـــە پۆســـتە كارگێـــڕی و سیاســـییەكاندا، هیـــچ 
كۆمەڵگەیەكیـــش ناتوانـــێ بانگەشـــەی ئـــەوە بـــكات كـــە 
كۆمەڵگەیەكـــی زینـــدووە، ئەگـــەر ئافـــرەت رۆڵـــی خـــۆی 
ـــت.«  ـــەدا نەبینێ ـــدان و گەشـــەكردنی كۆمەڵگەك ـــە پەرەپێ ل
ــەڵ  ــەروارد لەگـ ــە بـ ــتان بـ ــی كوردسـ ــی: »هەرێمـ گوتیشـ
وڵاتانـــی ناوچەكـــە لـــە ئاســـتێكی مامناوەنـــدە، دیـــارە 
خەباتـــی  پرەنســـیپەكانی  و  مێـــژوو  لەگـــەڵ  ئەمـــەش 
شۆڕشـــەكانی بزاڤـــی رزگاریخوازیـــی كـــورد یـــەك ناگرێتـــە، 
ئاخـــر ئافرەتـــی كـــورد كۆڵەگـــەی ســـەرەكیی شۆڕشـــی 
كوردســـتان بـــووە، چ لـــە رووی بەشـــداریی راســـتەوخۆ، یـــان 
ـــە ئەمـــەش  ـــاو ك ناڕاســـتەوخۆی شـــۆڕش شـــان بەشـــانی پی
ـــی  ـــە درێژای ـــووە ب ـــورد ب ـــی ك نیشـــانەی هۆشـــیاریی ئافرەت

ــا ئەمـــڕۆ«. ــژوو تـ مێـ
ئـــەو راوێـــژكارەی پەرلەمانـــی كوردســـتان لـــە درێـــژەی 
ــە رووی  ــە »لـ ــەوە كـ ــەوە دەكاتـ ــت لـ ــدا جەخـ ئاخافتنەكەیـ
ــە بەشـــی  ــتان لـ ــەوە هەرێمـــی كوردسـ ــاكانی پەرلەمانـ یاسـ
عەرەبیـــی عێـــراق پێشـــكەوتووترە، لـــە یاســـای هەڵبژاردنـــی 
پەرلەمانـــی عێـــراق رێـــژەی كۆتـــا بـــۆ ئافـــرەت ٢٥%ــــە، بەڵام 
ـــی هەرێمـــی كوردســـتان  ـــی پەرلەمان ـــە یاســـای هەڵبژاردن ل
رێژەكـــە ٣٠%ــــە.« گوتیشـــی: »ئەگـــەر بەراوردێكـــی 
خێـــرای هەرێمـــی كوردســـتان بـــە وڵاتانـــی ناوچەكـــە بكەیـــن، 
دەبینیـــن لـــە ئاســـت وڵاتانـــی كەنـــداو و تـــا رادیـــەك بەشـــی 
ـــرە،  ـــورد زۆر بەرزت ـــی ك ـــی ئافرەت ـــی عێراقیـــش رۆڵ عەرەبی
بـــەڵام لـــە هەمـــان كاتـــدا ئەگـــەر بـــە توركیـــای جیرانـــی 
بـــەراورد بكەیـــن، ئـــەوە بەداخـــەوە دەبینیـــن لـــە ئاســـتی 
پێویســـت نییـــە. وێـــڕای ئـــەوەش خۆشـــبەخاتە پەرلەمانـــی 
پەیـــڕەوی  هەمـــواری  رابـــردوو  هەفتـــەی  كوردســـتان 
بـــە یاســـا چەســـپاندنی  ناوخـــۆی كـــرد و لەمبارەیـــەوە 
ــەرۆكایەتیی  ــە دەبێـــت یەكێـــك ئەندامانـــی دەســـتەی سـ كـ
ـــان،  ـــەرۆكی پەرلەم ـــان س ـــە ی ـــت، وات ـــرەت بێ ـــان ئاف پەرلەم
یاخـــود یەكێـــك لـــە دوو جێگرەكـــەی دبێـــت ئافـــرەت بێـــت، 
لێـــرەدا وێـــڕای دەستخۆشـــی لـــە پەرلەمانـــی كوردســـتان بـــۆ 
ئـــەم هەنـــگاوە گرینگـــە، بـــەڵام پێویســـتە ئـــەوەش بگوترێـــت 
كـــە ئـــەم گۆڕانكارییـــە وەك بەخششـــێك بـــە ئافرەتـــی كـــورد 
نـــەدراوە، بەڵكـــو لـــەوە ســـەرچاوەی گرتـــووە كـــە ئافرەتـــی 
خـــۆی  لێهاتوویـــی  و  شایســـتەیی  توانیویەتـــی  كـــورد 
ــە  ــی كـ ــان سیاسـ ــداری، یـ ــتێكی ئیـ ــە پۆسـ ــەلمێنێت لـ بسـ
پێـــی ســـپێردرابێت، بەهیـــوای ئـــەوەی ســـەرۆكی خولـــی 

داهاتـــووی پەرلەمانـــی كوردســـتان ئافـــرەت بێـــت.

ئەگەرچی وەزعی كوردستان لە 
ئاستێكدا نییە كە لە ئامار و داتا 
نێونەتەوەییەكاندا وەك وڵاتێكی 
پێشكەوتوو بتوانین باسی بكەین، 
بەڵام بۆ ئێستا و داهاتووی 
كوردستان زۆر گرینگ و مێژووییە 
كە ئافرەتێك بتوانێت سەركردەی 
هێزێكی حوكمڕانیی وڵاتەكەی بێت

پەرلەمانی هەر وڵاتێك یەكێك 
لە گرینگترین و گەورەترین پێگە 
بەرزەكانی حوكمڕانییە كە هێزی 
یاسادانانە و كاتێك ئافرەتێك 
لە سەركردایەتیی ئەو هێزەدا 
بێت، بێگومان پرۆسەی چارەسەری 
كێشەوگرفتەكانی كۆمەڵگە بەهێزتر 
و دادپەروەرانەتر دەكات

وڵاتانی رواندا و بۆلیڤیا بەرزترین 
رێژەی بەشداربوونی ئافرەتیان لە 
پەرلەماندا هەیە. ئەم رێژە بەرزەی 
بەشداربوونی ژن لە پەرلەمانی 
ئەو وڵاتانەدا لە سەر پرۆسەی 
یەكسانیی رەگەزی كاریگەری 
زۆری داناوە و یارمەتیدەری 
عەدالەتخوازی و دەرچوونی یاسای 
دادپەروەرانەی زیاتر بووە

پێویستییان بە 
ئاوڕلێدانەوەی زیاتر هەیە

بەساڵاچووان

رێكخراوی تەندروستیی جیهانی لە ساڵی 
)1972( مرۆڤی تەمەن )65( ساڵ بەرەو 
سەرەوەی بە »بەساڵاچوو«، پێناسە كردووە، 
بەپێی ئامارەكانی هەمان رێكخراو، لە ساڵی 
)2000( نزیكەی )600( ملیۆن كەس لەجیهاندا 
لەم تەمەنەدا بوون، پێشبینی ئەوەشیان كردووە 
لە ساڵی )2050(، نزیكەی دوو ملیار مرۆڤ 
بگەنە سەرووی تەمەنی )65( ساڵ، لە 
كوردستانیش بەساڵاچووان رێژەیان كەم نییە 
و هەركام لەو بەساڵاچووانەش خوازیاری 
ئەوەن لەلایەن و حكومەت و خێزانەكانیانەوە 
ئاوڕی زیاتریان لێ بدرێتەوە. بەشداربووانی 
ئەم راپۆرتەی گوڵان راوسەرنجی خۆیان 
لەوبارەیەوە دەخەنەڕوو. 

 گوڵان – كۆمەڵایەتی

ســـەرەتا چالاكـــی مەدەنـــی ژاكاو محەمـــەد ئامـــاژە 
لـــە‌  بوونە‌وە‌رێـــك  وە‌ك  »مـــرۆڤ  كـــە:  دەكات  بـــەوە 
دە‌ســـتپێكی هاتنـــە‌ دنیـــا، وا ئافرێنـــراوە‌ تـــا تە‌مە‌نێكـــی 
دیاریكـــراو توانـــای زاڵبـــوون بە‌ســـە‌ر ئە‌قـــڵ و ئیرادە‌یـــدا 
و  عە‌قـــڵ  گە‌شـــە‌ی  ئە‌وكاتـــە‌ی  تـــا  لاوازە،‌  زۆر 
شـــارە‌زایانی  بۆیـــە‌  پێـــدە‌گات،  تـــە‌واو  جە‌ســـتە‌ی 
دە‌رونناســـی كۆمە‌ڵێـــك رێـــگا و رە‌فتـــاری جیاجیایـــان 
داڕشـــتووە‌ بـــۆ پێگە‌یاندنـــی ئـــە‌و كە‌ســـە‌ی كـــە‌ لـــە 
‌دواڕۆژ دە‌بێتـــە‌ تاكێـــك لـــە‌ كۆمە‌ڵگـــە، جـــا لە‌تە‌مە‌نـــی 
ــە‌ڵام  ــە‌رزە‌كاری و لاوی، بـ ــی هـ ــا تە‌مە‌نـ ــە‌وە‌ تـ منداڵییـ
تێدە‌پـــە‌ڕن،  تە‌مـــە‌ن  قۆناغانـــە‌ی  ئـــە‌م  كاتـــە‌ی  ئـــە‌و 
قۆناغێكـــی هە‌ســـتیار دێـــت كـــە‌ قۆناغـــی پیرییـــە‌، 
ــە‌رە‌تایی و  ــی سـ ــە ‌قۆناغـ ــە‌ختترە‌ لـ ــی سـ ــە‌ قۆناغێكـ كـ
پێگە‌یشـــتن، چونكـــە‌ سرووشـــتی پیـــری وایـــە‌ هە‌ندێـــك 
لـــە‌ ســـیفە‌تە‌كانی قۆناغـــی ســـە‌رە‌تایی هە‌ڵدە‌گـــرێ، 
ـــی  ـــوردی و رۆژهە‌ڵات ـــە‌ كۆمە‌ڵگـــەی ك خۆشـــبە‌ختانە‌ ل
ــتن  ــر حاڵە‌تـــی پشتگوێخسـ ــتی كە‌متـ ــت بە‌گشـ ناوە‌ڕاسـ
و خســـتنە‌ ســـە‌ر شـــە‌قامی بە‌ســـاڵاچووان دە‌بینـــرێ، 
ئـــە‌م  رووبـــە‌ڕووی  كـــە‌  بینراویشـــە‌  )ئەگە‌رچـــی 
حاڵە‌تێـــك  چە‌نـــد  هـــە‌ر  بـــە‌ڵام  بوونەتـــە‌وە‌،  حاڵە‌تانـــە‌ 
بـــووە‌ و نە‌بووەتـــە‌ دیـــاردە‌(. بەگشـــتی ئـــە‌وە‌ی گرنگـــە 
‌و جێـــگای ســـە‌رنجە‌، ئەوەیـــە كـــە ئایـــا لـــە ‌ماڵـــە‌وە‌و 
لـــە‌ نێـــو خێزانە‌كانـــدا رە‌فتاركـــردن چۆنـــە‌ لە‌گـــە‌ڵ ئـــە‌م 
چینـــە‌ی كۆمە‌ڵگـــە؟ بە‌داخـــە‌وە‌ لـــە‌و خاڵـــە‌دا هە‌ندێـــك 
لـــە‌ تاكە‌كانـــی نـــاو خێـــزان هە‌ریـــە‌ك لـــە ‌كـــچ و كـــوڕ و 
نـــە‌وە‌، زۆرجـــار ناتوانـــن ســـایكۆلۆژیە‌تی بە‌ســـاڵاچووان 
بە‌تە‌مە‌نداچـــوون  ســـیفە‌تی  چونكـــە‌  بكـــە‌ن،  رە‌چـــاو 
وایـــە‌ هە‌ســـتیاری بە‌رامبـــە‌ر دە‌وروبـــە‌ر دروســـت دە‌كـــە‌ن، 
زۆر لـــە‌ بە‌ســـاڵاچوان خۆیـــان وە‌ك بارێكـــی قـــورس و 
میوانێكـــی نە‌خـــوازراو دێتـــە‌ بە‌رچـــاو لە‌ماڵـــی كـــچ 
وشـــە‌یە‌كی  حاڵە‌تانـــە‌دا  لـــە‌و  بۆیـــە‌  كوڕە‌كانیـــان،  و 
ســـە‌رە‌كیترین  دە‌ڕووشـــێنێ،  دە‌روونیـــان  زبـــر  كە‌مێـــك 
بە‌ســـاڵاچووان  بە‌رامبـــە‌ر  پێویســـتە‌  كـــە‌  رە‌فتـــار 
بنوێنـــرێ، پشـــوودرێژییە‌، چونكـــە‌ بیروبـــاوە‌ڕ و ئایدیـــای 
ئـــە‌و جۆرێكـــە‌ و ســـە‌ردە‌مێكە‌، تاكـــی خێزانیـــش وە‌ك كـــوڕ 
و كـــچ و نـــە‌وە‌ جـــۆرە‌ بیركردنە‌وە‌یـــە‌ك و ســـە‌ردە‌مێكی 
و  تـــرازان  و  ناڕە‌زایـــی  جـــاران  گە‌لێـــك  بۆیـــە‌  تـــرە‌، 
هە‌ندێـــك  بە‌رامبـــە‌ر  تە‌مە‌نـــداران  قبووڵنە‌كردنـــی 
نـــاو خێـــزان،  هە‌ڵســـوكە‌وت و پێشـــهاتە‌ تایبە‌تە‌كانـــی 
لەگـــەڵ‌  مامە‌ڵـــەی  پشـــوودرێژانە‌  دە‌كات  پێویســـت 
بكـــە‌ن، بەتایبـــە‌ت ئە‌وانـــە‌ی تووشـــی لە‌بیرچوونـــە‌وە‌ و 

گۆڕانـــی بـــاری دە‌روونـــی و عە‌قڵـــی بـــوون«.
رایوایـــە:  ســـاڵح،  هەڵبەســـت  رۆژنامەنـــووس 
»بەســـاڵاچووان، لـــە هەمـــوو كۆمەڵگەیەكـــدا خـــاوەن 
ـــژەن،  ـــەو توێ ـــە ئ ـــاڵا و رێزێكـــی زۆرن، وات ـــی ب پێگەیەك
هـــەر  لـــە  بـــەڵام  رێزلێگیـــراون،  هەمیشـــە  بـــۆ  كـــە 

كۆمەڵگەیـــەك ژیـــان و تایبەتمەندێتـــی بەســـاڵاچووان 
جیـــاوازی هەیـــە، ئەگـــەر نموونـــە بـــە كۆمەڵگـــەی 
كـــوردی بهێنینـــەوە، كـــە كۆمەڵگەیەكـــی تایبەتـــە و 
تێیـــدا بەســـاڵاچووان نەبوونەتـــە بارگرانـــی و ئـــەرك بـــە 
ســـەر منداڵەكانیانـــدا، مەگـــەر لـــە هەندێـــك حاڵەتـــی 
و  رێنیشـــاندەر  بوونەتـــە  بەڵكـــوو  نەبێـــت،  دەگمـــەن 
رێنماییـــدەری ژیـــان بـــۆ منداڵەكانیـــان بـــە كـــوڕ و كچـــەوە 
و هەروەهـــا بـــۆ گەنجـــان، لـــە بەرانبـــەر ئەوەشـــدا گەنجـــان 
ــر،  ــاوی پیـ ــۆ پیـ ــان بـ ــە رادەبەدەریـ ــتییەكی لـ خۆشەویسـ
یـــان ژنـــی پیـــر هەیـــە و موڕاعاتێكـــی زۆریـــان دەكـــەن 
لـــە رووی هەســـتپێدان و بـــاری داراییـــەوە، چونكـــە ئـــەوان 
ناتوانـــن بەپێـــی توانـــا كار بكـــەن و بژێـــوی ژیانیـــان 
ــاڵاچووان  ــت بەسـ ــت ناكرێـ ــەوەش هەسـ ــەن، بـ ــن بكـ دابیـ
ــزی دوو  ــی بەهێـ ــە پەیوەندییەكـ ــن، چونكـ ــۆش نەبـ دڵخـ
بەســـاڵاچووان،  و  نێـــوان گەنجـــان  لـــە  هەیـــە  ســـەرە 
بگـــرە لـــە زۆر بابەتیشـــدا، كـــە نـــاوی بـــە ســـاڵاچووان 
دەهێنرێـــت، بـــە ئاوەدانـــی و رووناكـــی مـــاڵ ناودەبرێـــن، 
بـــەڵام ئـــەو قســـانەش بـــەو واتایـــە نییـــە لـــە ژیانیانـــدا بـــێ 
ئاریشـــە بـــن، چونكـــە لـــە ژیانـــدا كـــەس بـــێ كێشـــە نییـــە 
ــی زۆر  ــە، پەیوەندییەكـ ــەوەی گرنگـ ــەڵام ئـ ــت، بـ و نابێـ
بـــاش هەیـــە لەنێـــوان گەنجـــان و بەســـاڵاچووان لـــە مـــاڵ 
و زۆریـــش خۆشەویســـت و رێزلێگیـــراون، بەوپێیـــەی كـــوڕ 
و كـــچ لەژێـــر رێنمایـــی و فەرمانـــی دایـــك و بـــاوك 
دەرناچێـــت، ئەگـــەر خـــودان مـــاڵ و منداڵـــی خۆشـــیان 
بـــن، ئـــەوەش بووەتـــە جێـــی شـــانازی دایـــكان و بـــاوكان.«
ــەوە  ــۆ ئـ ــا بـ ــر، هێمـ ــازان بەكـ ــی سـ ــژەری دەروونـ توێـ
دەكات: بەســـاڵاچووان جێگـــەی رێـــزن نـــەك بەزەیـــی، 
نوێـــی  نـــەوەی  ئـــەوان  كۆششـــی  و  هـــەوڵ  چونكـــە 
پیریـــدا  پڕۆســـەی  لـــە  هـــاوكات  بەرهـــەم،  هێناوەتـــە 
هەندێـــك گۆڕانـــكاری دێتەئـــاراوە لـــە گەشـــەكردنی 
بـــەرەو  بـــە  زۆربەیـــان  گەشـــەیەی  ئـــەو  مرۆڤـــدا، 
بـــەڵام دەتواندرێـــت كار  پاشـــەوەچوون نیشـــان دەدات، 
ـــت،  ـــاراوە بكرێ ـــە دێنەئ ـــەی ك ـــەو گۆڕانكارییان لەســـەر ئ
تاكـــو ژیانیـــان بـــە شـــێوەیەكی ئاســـانتر لـــەوەی كـــە هەیـــە 
بارودۆخـــی  لـــە  »بەداخـــەوە  گوتیشـــی  تێپەڕێـــت.« 
ئێســـتادا لای زۆرینـــەی تاكەكانـــی كۆمەڵگـــە پیـــر 
تەنانـــەت  و  دەزانرێـــن  بارگرانـــی  بـــە  بەســـاڵاچوو  و 
پێویســـت  وەكـــو  زۆربەیـــان  خێزانەكەیـــان  ئەندامانـــی 
ـــاری  ـــەوەش ب ـــێ ناگـــرن، ئ ـــان ل ـــان ناكـــەن و رێزی خزمەتی
دەروونیـــی كەســـی بەســـاڵاچوو خراپتـــر دەكات و وای 
لێـــدەكات هەســـت بـــە بێـــزاری بـــكات و خۆزگـــە بـــە 
دەرهاوێشـــتەی  ئەوانـــە  هەمـــوو  بخوازێـــت،  مـــەرگ 
بـــە  دەكـــرێ  ناتـــەواوە،  و  ناتەندروســـت  ژینگەیەكـــی 
هەمـــووان ئـــەو رەوشـــە خراپـــە بگۆڕیـــن بـــۆ رەوشـــێكی 
باشـــتر، بـــۆ ئـــەوەی بەســـاڵاچووان ئەوەنـــدە ژیانـــەی 
ماویانـــە بـــە ســـەربەرزی و ســـەرفرازی بەســـەری بـــەرن و 

خەمۆكی لەو بەساڵاچووانەی لە 
خانەی بەساڵاچوواندا دەژین، %70 
زیاترە لەو بەساڵاچووانەی لەگەڵ 
خێزانەكانیان دەژین

نەتەوە یەكگرتووەكان رۆژی 
1ی تشرینی یەكەمی وەك رۆژی 
بەساڵاچووان دیاری كرد بەو 
ئامانجەی كە ئەو چینە ماندووە 
قەرەبووی زەحمەت و ئەركی 
رابردوویان بكرێتەوە

زۆر لە‌ بە‌ساڵاچوان خۆیان 
وە‌ك بارێكی قورس و میوانێكی 
نە‌خوازراو دێتە‌ بە‌رچاو لە‌ماڵی 
كچ و كوڕە‌كانیان، بۆیە‌ لە‌و 
حاڵە‌تانە‌دا وشە‌یە‌كی كە‌مێك زبر 
دە‌روونیان دە‌ڕووشێنێ

لـــە ژیانێكـــی شایســـتە بـــە خۆیـــان بژیـــن، چونكـــە ئـــەوان 
ـــز و  ـــاری تەندروســـتییان و كـــەم هێ ـــە هـــۆی خراپیـــی ب ب
كـــەم تواناییـــان هەمیشـــە دڵەڕاوكێیـــان هەیـــە، دڵەڕاوكـــێ 
ــە  ــردن، ئەوانـ ــە مـ ــە زەلیلـــی و لـ ــە پەككەوتەیـــی و لـ لـ
بەســـاڵاچوو  لەســـەر  دەروونـــی  فشـــارێكی گـــەورەی 
هەموومـــان  هـــەر  پێویســـتە  بۆیـــە  دەكات،  دروســـت 
جگـــە لـــە خزمەتكردنیـــان و چاودێریكردنیـــان بـــەردەوام 

دڵنەواییـــان بكەیـــن و دڵیـــان بدەینـــەوە.«
لـــە توێژینەوەیەكـــی پزیشـــكانی بێســـنوور ئاشـــكرا 
ـــدی،  ـــێ ئومێ ـــی ب ـــە تەمەن ـــە پیـــش گەیشـــتن ب ـــراوە ك ك
خەمۆكـــی لـــە ئافرەتانـــدا زیاتـــرە لـــە پیـــاوان، بـــەڵام 
لـــە تەمەنـــی خانەنشـــینی، یـــان پەككەوتنـــی پیـــاوان 
زیاتـــر  پیاوانـــدا  لـــە  زۆرەوە  گوشـــاری  هـــۆی  بـــە 
دەبێـــت. وەكـــو چارەســـەری نەخۆشـــی، خەرجـــی ژیـــان، 
ـــە  ـــە دەبن ـــە ئەمان ـــتەجێبوون ك ـــوێنی نیش ـــی ش دابینكردن
هۆكارێـــك بـــۆ ئـــەوەی پیـــاوان لـــەو تەمەنـــەدا زیاتـــر 
تووشـــی خەمۆكـــی بـــن. لـــە تەمەنـــی بەســـاڵاچووییدا 
رادەیـــەك  تـــا  رەگـــەز  هـــەردوو  خەمۆكـــی  ئامـــاری 
وەكـــوو یەكـــە، بـــەڵام خەمۆكـــی لـــەو بەســـاڵاچووانەی 
زیاتـــرە   %70 دەژیـــن،  بەســـاڵاچوواندا  خانـــەی  لـــە 
لـــەو بەســـاڵاچووانەی لەگـــەڵ خێزانەكانیـــان دەژیـــن. 
هـــۆی  بـــە  بەســـاڵاچووانەش  لـــەو  زۆر  ژمارەیەكـــی 
گوشـــاری ئەندامەكانـــی خێزانـــی خۆیـــان، جگـــە لـــە 
خەمۆكـــی تووشـــی چەندیـــن نەخۆشـــیی دەروونـــی دەبـــن. 
توێـــژەرەكان گوتوویانـــە كاتێـــك كەســـێكی بەســـاڵاچوو 
تووشـــی خەمۆكیـــی دەبێـــت، كاتێكـــی زۆرتـــری دەوێـــت 
بـــۆ چاكبوونـــەوە لـــە نەخۆشـــییەكە یـــان كۆنتڕۆڵكردنـــی 

توندییەكـــەی.
لـــە رووی تیۆرییـــەوە وەهـــا لێكدەرێتـــەوە كـــە كەســـانی 
بەتەمـــەن هـــەم ئەگـــەری زۆرتـــرە تووشـــی خەمۆكیـــی 
ببـــن و هـــەم خەمۆكییەكەیـــان توندتـــر دەبـــێ، بەهـــۆی 
چەنـــد هۆكارێكـــی رێگەخۆشـــكەر لەوانـــدا، لەوانـــە: 
و  تەنیایـــی  درێژخایەنـــەكان،  نەخۆشـــییە  هەبوونـــی 
بـــە  هەندێكجـــار  ژیـــان  ناتەندروســـتانەی  شـــێوازی 
ــی  ــای وەرزش و چالاكیـ ــەی توانـ ــەو پێیـ ــی، بـ ناچاریـ
خۆراكیشـــەوە  لـــەڕووی  و  كەمتـــرە  جەســـتەییان 
ـــن خۆراكـــی تەندروســـتانە  هاوشـــیوەی گەنجـــەكان ناتوان

ــۆن. بخـ
ــی  ــاش وەلانانـ ــەت پـ ــن تەنانـ ــژەرەكان دەڵێـ ــەڵام توێـ بـ
ــانی  ــەو هۆكارانـــەش، خەمۆكیـــی كەسـ كاریگەریـــی ئـ
كۆنتڕۆڵكردنیشـــی  و  توندتـــرە  هـــەر  بەتەمـــەن 
ئەســـتەمترە. لـــە كوردســـتانیش خەمۆكیـــی كەســـانی 

بەتەمـــەن بـــاوە.
بەپێـــی توێژینەوەیەكـــی زانســـتی كـــە لـــە ســـاڵی 
2014 لـــە هەرێمـــی كوردســـتان ئەنجامـــدراوە، زیاتـــر 
لـــە  نیـــوەی هاووڵاتیانـــی ســـەرووی 65 ســـاڵ  لـــە 

نیشـــانەی  كوردســـتاندا  هەرێمـــی  پارێزگاكانـــی 
ـــاری  ـــە ب خەمۆكییـــان هەیـــە و وەك پێویســـت گرنگـــی ب
دەروونییـــان نادرێـــت، هەرچەنـــدە پزیشـــكانی دەروونـــی 
ــە  ــت لـ ــكن و دەبێـ ــی ناسـ ــەكان توێژێكـ ــن بەتەمەنـ دەڵێـ
بنكـــە و یەكـــە تەندروســـتییەكاندا یەكـــەی تایبـــەت بـــە 
چارەســـەری دەروونـــی و جەســـتەییان بـــۆ بكرێتـــەوە.
بەتەمـــەن  كەســـی  توێژینەوەكـــە 650  بەشـــدارانی 
ـــە ســـلێمانی 348  ـــوون كـــە ل )398 پیـــاو و 252 ژن( ب
ــش 134  ــە دهۆكیـ ــر 168 و لـ ــە هەولێـ ــاڵاچوو، لـ بەسـ

ــەوە. ــاڵاچووی گرتـ بەسـ
تێكـــڕای رێـــژەی بەربڵاویـــی نیشـــانەكانی خەمۆكـــی 
لەنێـــو بەتەمەنەكانـــی هەرێمـــی كوردســـتاندا %64،2 
بـــووە و بەپێـــی شـــارەكانیش بـــەم جـــۆرە بـــووە: هەولێـــر 

61.9%، ســـلێمانی 61.5 % و دهۆكیـــش %73.9.
تەمەنـــی بەســـاڵاچوونە دوو بەشـــە كـــە بریتیـــن لـــە 
بەســـاڵاچووی چـــالاك كـــە ئـــەو كەســـانەن لـــە نێوانـــی 
)65( هەتـــا )70(ســـاڵیدان، بەســـاڵاچوونێكی دیكـــە 
ـــەرەو  ـــە 75 ســـاڵ ب ـــن گـــەورە كـــە دەكات ـــە پێـــی دەڵێ هەی
ـــی 60  ـــان تەمەن ـــی جیه ـــەر ئەوەشـــە وڵاتان ـــر، لەب ژوورت

هەتـــا 65 بـــۆ خانەنشـــینی دادەنێـــن.
بگوتـــرێ  مـــاوە  راپۆرتـــەدا  ئـــەم  كۆتایـــی  لـــە 
تـــا ئێســـتادا ئامارێكـــی فەرمـــی لەســـەر ژمـــارەی 
ــت  ــە بەردەسـ ــتان لـ ــە هەرێمـــی كوردسـ ــاڵاچووان لـ بەسـ
نییـــە، خانـــەی بەســـاڵاچووان بـــە پێـــی یاســـای خـــۆی 
بەســـاڵاچوو  وەك  ســـاڵ   ٦٠ ســـەرووی  پیـــاوان  بـــۆ 
دەناســـرێت و بـــۆ ژنـــان ســـەرووی ٥٥ ســـاڵ بەســـاڵاچوو 
كوردســـتان  هەرێمـــی  لـــە  تەنانـــەت  دادەنرێـــت، 
یاســـایەكی تایبەتـــی بـــۆ بەســـاڵاچووان بوونـــی نییـــە، 
بـــەڵام پەرلەمـــان پڕۆژەیاســـایەكی بەدەســـتەوەیە بـــە 
كۆمەڵایەتـــی،  دەســـتەبەری  پڕۆژەیاســـای  نـــاوی 
ــۆ  ــە خـ ــاڵاچووانیش لـ ــی بەسـ ــایە چینـ ــەو پڕۆژەیاسـ ئـ
دەگرێـــت. لـــە شـــاری هەولێریـــش تەنیـــا یـــەك خانـــەی 
تایبـــەت بـــە بەســـاڵاچووان هەیـــە، ئـــەو خانەیـــە ســـەر 
لـــە  كۆمەڵایەتییـــە  كاروكاروبـــاری  وەزارەتـــی  بـــە 
بەســـاڵاچوو  نزیكـــەی 70  دامـــەزراوە،   2011/5/24
لەخۆدەگرێـــت، ســـێ مەرجـــی وەرگرتنـــی هەیـــە، یەكـــەم 
دەبێـــت خەڵكـــی هەرێمـــی كوردســـتان بێـــت، دووەم دەبێـــت 
پیـــاو لـــە ٦٠ ســـاڵ تێپـــەڕ بووبێـــت و ئافرەتیـــش لـــە 
نەخۆشـــییەكی  هیـــچ  ناكرێـــت  ســـێیەم  و  ســـاڵ   ٥٥

هەبێـــت. گواســـتراوەی 
كانوونـــی   14 رۆژی  لـــە  یەكگرتـــووەكان  نەتـــەوە 
یەكەمـــی ســـاڵی 1990دا لـــە كۆبوونەوەیەكـــی گشـــتیی 
خۆیـــدا، رۆژی 1ی تشـــرینی یەكەمـــی وەك رۆژی 
بەســـاڵاچوون دیـــاری كـــرد. ئـــەوەش بـــەو ئامانجـــە بـــووە 
كـــە ئـــەو چینـــە مانـــدووە قەرەبـــووی زەحمـــەت و ئەركـــی 

رابردوویـــان بكرێتـــەوە.

لە بارودۆخی ئێستادا لای 
زۆرینەی تاكەكانی كۆمەڵگە 

پیر و بەساڵاچوو بە بارگرانی 
دەزانرێن و تەنانەت ئەندامانی 

خێزانەكەیان زۆربەیان وەكو 
پێویست خزمەتیان ناكەن و 

رێزیان لێ ناگرن

بەساڵاچووان جێگەی رێزن نەك 
بەزەیی، چونكە هەوڵ و كۆششی 

ئەوان نەوەی نوێی هێناوەتە 
بەرهەم

خۆشبە‌ختانە‌ لە‌ كۆمە‌ڵگەی 
كوردی و رۆژهە‌ڵاتی ناوە‌ڕاست 

بە‌گشتی كە‌متر حاڵە‌تی 
پشتگوێخستن و خستنە‌ سە‌ر 

شە‌قامی بە‌ساڵاچووان دە‌بینرێ


